[image: image1.png]KpeaTtmBHa
EBpona
KynTtypa



     [image: image2.png]Penybsinka CeBepHa MakepmoHuja Republika e Magedonisé sé Veriut

Ministria e Kulturés
dhe e Turizmit

MuHHCTEpPCTBO 3a KYJATypa
U TYpU3aM




        [image: image3.jpg]¥k

**x
L

e X



                     
MINISTRIA E KULTURËS DHE E TURIZMIT
Në bazë të nenit 64, paragrafët (1) dhe (2) të Ligjit të Kulturës (“Gazeta Zyrtare e Republikës së Maqedonisë” nr. 31/98, 49/03, 82/05, 24/07, 116/10, 47/11, 51/11, 136/12, 23/13, 187/13, 44/14, 61/15, 154/15, 39/16 dhe 11/18 dhe "Gazeta Zyrtare e RMV-së" nr. 265/24), Ministria e Kulturës dhe e Turizmit shpall
KONKURS

PËR PJESËMARRJE NË FINANCIMIN E AKTIVITETEVE TË PROJEKTEVE TË PERSONAVE JURIDIKË NGA

REPUBLIKA E MAQEDONISË SË VERIUT NË PROJEKTE EVROPIANE QË MBËSHTETEN

NGA NËN-PROGRAMI KULTURA E EVROPËS KREATIVE 2021-2027 TË BASHKIMIT EVROPIAN PËR VITIN 2025

I. QËLLIMI
Qëllimi i Konkursit për pjesëmarrje në financimin e projekteve të personave juridikë nga Republika e Maqedonisë së Veriut në projekte evropiane të mbështetura nga nënprogrami Kultura e Evropës kreative 2021-2027 i Bashkimit Evropian për vitin 2025 (në tekstin e mëtejmë: Konkursi) është sigurimi i zhvillimit të sektorit kulturor dhe kreativ në Republikën e Maqedonisë së Veriut, promovimi i shumëllojshmërisë së shprehjeve kulturore dhe afirmimi i kulturës maqedonase përtej kufijve të vendit tonë përmes forcimit të bashkëpunimit kulturor evropian dhe realizimit të aktiviteteve kulturore në vend dhe përtej kufijve të saj.  
II. KUSHTET PËR PJESËMARRJE  

1. Të drejtë për pjesëmarrje në konkurs kanë këto persona juridikë: institucionet kulturore (kombëtare, lokale ose private), shoqatat, sindikatat, shoqëritë tregtare, ndërmarrjet individuale dhe personat e tjerë juridikë të regjistruar në Republikën e Maqedonisë së Veriut për kryerjen e veprimtarisë së fushën e kulturës në pajtim me ligjin.

2. Personat juridikë duhet të marrin pjesë në Konkurs me aktivitete të projekteve në kulturë dhe art që janë pjesë e ndonjë projekti evropian të mbështetur nga nënprogrami Kultura e Evropës Kreative 2021 - 2027, i cili do të zbatohet gjatë vitit 2025.

3. Personat juridikë, projektet e të cilëve janë përzgjedhur në këtë Konkurs, nuk kanë të drejtë të marrin pjesë me të njëjtat aktivitete të projekteve në konkurse dhe thirrje të tjera të Ministrisë së Kulturës dhe Turizmit (Deklaratë në shtojcë).

4. Personat juridikë që kanë marrë mbështetje financiare nga Ministria e Kulturës dhe e Turizmit në tre vitet e mëparshme, por nuk kanë përmbushur obligimet e parashikuara në marrëveshjet e lidhura me Ministrinë e Kulturës dhe Turizmit (në tekstin e mëtejmë: Ministria), nuk kanë të drejtë të marrin pjesë në këtë Konkurs.

5. Komunat, komunat në qytetin e Shkupit dhe Qyteti i Shkupit nuk kanë të drejtë të marrin pjesë në Konkurs.
III. KRITERET DHE MATËSIT NË BAZË TË TË CILËVE DO TË BËHET VLERËSIMI I AKTIVITETEVE TË PROJEKTEVE TË PARTNERIT MAQEDONAS
Kriteret dhe matësit për vlerësimin e aktiviteteve të projekteve në projektet evropiane gjenden në fletëparaqitje, që është pjesë përbërëse e Konkursit.
IV. PËRQINDJA E PJESËMARRJES SË MINISTRISË SË KULTURËS DHE TURIZMIT NË FINANCIM DHE MËNYRA E FINANCIMIT
Ministria do të marrë pjesë në financimin e aktiviteteve të projekteve të partnerit maqedonas në projektet evropiane me këto përqindje: 

(1) Në kategorinë e Projekteve për bashkëpunim evropian (të vogla, të mesme, të mëdha), me maksimum deri në 25% të pjesës financiare vjetore të subjektit juridik maqedonas me statusin e partnerit dhe/ose partnerit kryesor;
(2) Në kategorinë Qarkullimi i veprave letrare evropiane (të vogla, të mesme, të mëdha), me maksimum deri në 20% të pjesës financiare vjetore të subjektit juridik maqedonas me status partner kryesues/partner;
(3) Në kategorinë e Platformave evropiane për promovimin e artistëve në ngritje, me maksimum deri në 50% të pjesës financiare vjetore të subjektit juridik maqedonas me status të partnerit;
(4) Në kategorinë e Subjekteve kulturore panevropiane, me maksimum deri në 5% të pjesëmarrjes financiare vjetore të subjektit juridik maqedonas me status të partnerit kryesues;
(5) Në kategorinë Rrjetet evropiane të organizatave kulturore dhe kreative, me maksimum deri në 60.000,00 denarë (shpenzime rruge, shpenzime ditore dhe/ose shpenzime akomodimi) për pjesëmarrjen e subjektit juridik maqedonas, anëtar i rrjetit evropian që ka marrë mbështetje nga nënprogrami Kultura.

Pjesa financiare e subjektit juridik maqedonas në projektin evropian do të përcaktohet me marrëveshjen që ai (ose partneri kryesor) ka lidhur me Agjencinë ekzekutive për arsim dhe kulturë të Komisionit Evropian dhe nga fletëparaqitja me dokumentacionin përkatës (pika 7).

Financimi i aktiviteteve të projekteve të partnerit maqedonas në projektet evropiane realizohet në baza vjetore në kuadër të buxhetit të dhënë nga Ministria për vitin e konkursit. Përdoruesit mund të aplikojnë për çdo konkurs vjetor të radhës me aktivitete të reja.

Ministria do të mbështesë shpenzimet e dedikuara ekskluzivisht për zbatimin e aktiviteteve të projekteve. Ministria nuk do të mbështesë financimin e shpenzimeve administrative, shpenzimeve të përgjithshme, pagave dhe honorarëve për menaxhimin dhe administrimin e projekteve. 
V. MËNYRA E PARAQITJES DHE AFATET E DORËZIMIT
(1) Fletëparaqitja, e cila është pjesë përbërëse e këtij Konkursi, duhet të shkarkohet nga ueb faqja e Ministrisë së Kulturës dhe Turizmit www.kultura.gov.mk, të plotësohet në formë elektronike, të nënshkruhet nga personi i autorizuar dhe të dorëzohet në formë të shtypur në arkivin e Ministrisë.
(2) Personat juridikë që janë anëtarë të rrjeteve evropiane të mbështetura nga nënprogrami Kultura 2021 - 2027 duhet të plotësojnë formularin e veçantë të aplikimit që është pjesë përbërëse e këtij Konkursi.

(3) Përveç fletëparaqitjes së plotësuar dhe të nënshkruar, pjesëmarrësit në këtë Konkurs duhet të dorëzojnë edhe të gjithë dokumentacionin e shënuar në pikën 7 të fletëparaqitjes.

(4) Fletëparaqitjes dorëzohen në Ministri me postë (rruga "Gjuro Gjakoviq" 61, 1000 Shkup) me datën e vulës postare ose personalisht në zyrën e Ministrisë gjatë periudhës së Konkursit.

(5) Konkursi do të zgjasë deri më 21.2.2025 ora 12:00.

(6) Nuk do të merren parasysh fletëparaqitjet që nuk janë në kohë gjegjësisht të dorëzuara pas afatit të caktuar në Konkurs, që nuk plotësojnë kërkesat e përcaktuara në Konkurs dhe që nuk janë plotësuar plotësisht dhe në mënyrë të duhur.

(7) Dokumentet dhe materialet e dorëzuara me fletëparaqitjet në Konkurs nuk do të kthehen.
VI. NJOFTIMI I REZULTATEVE
Aplikantët do të njoftohen për rezultatet e Konkursit në pajtim me Ligjin e Kulturës. Rezultatet e Konkursit do të publikohen në faqen e internetit të Ministrisë. 

VII. LIDHJA E MARRËVESHJES
Për realizimin e projektit të pranuar, Ministria do të lidhë marrëveshje me pjesëmarrësin që ka marrë mbështetje në Konkurs, që do të përcaktojë kushtet dhe obligimet për shfrytëzimin e mjeteve.
VIII. INFORMACIONE SHTESË
Informacione shtesë lidhur me Konkursin mund të merrni në Sektorin për Integrime Evropiane në Ministrinë e Kulturës dhe Turizmit, në numrin e telefonit 02/3207 – 432/443, nga personat përgjegjës për dorëzimin e aplikacioneve Nevena Dimovska dhe Dejan Kotevski.
